
	কোচবিহার জেলা পুলিশের উদ্যোগে অভ্যন্তরীণ অভিযোগ কমিটি (ICC) বিষয়ক সচেতনতামূলক কর্মসূচি পালন
	ভাস্কর সেহানবিশ ,এই যুগ ,কোচবিহার ,৪ জুলাই : আজ কোচবিহার জেলা পুলিশ লাইন্সে কোচবিহার জেলা পুলিশের উদ্যোগে অভ্যন্তরীণ অভিযোগ কমিটি ( ইন্টারনাল কমপ্লেইন্টস কমিটি -ICC) বিষয়ক সচেতনতামূলক কর্মসূচি পালন করা হয় । এই কর্মসূচী র মূল উদ্দেশ্য ছিল কর্মক্ষেত্রে মহিলাদের যৌন হয়রানি (প্রতিরোধ, নিষেধাজ্ঞা ও প্রতিকার) আইন, ২০১৩ (POSH Act, 2013) এবং অভ্যন্তরীণ অভিযোগ কমিটি (Internal Complaints Committee - ICC) এর ভূমিকা সম্পর্কে মহিলাদের মধ্যে সচেতনতা তৈরি করা। আজকের এই কর্মসূচী কোচবিহার জেলার পুলিশ সুপার যশপ্রীত সিং (আইপিএস)-এর সভাপতিত্বে অনুষ্ঠিত হয়।এছাড়াও এখানে উপস্থিত ছিলেন অতিরিক্ত পুলিশ সুপার (সদর), ডিএসপি (সদর), আইসিসি-র সদস্যবৃন্দ এবং বিপুল সংখ্যক মহিলা ও পুরুষ পুলিশ কর্মী ।এই সচেতনতামূলক কর্মসূচির মাধ্যমে কর্মক্ষেত্রে নিরাপদ, মর্যাদাপূর্ণ ও পারস্পরিক শ্রদ্ধাশীল পরিবেশ গড়ে তোলা, কর্মক্ষেত্রের আচরণবিধি সম্পর্কে সচেতনতা বৃদ্ধি করা এবং অভিযোগ নিষ্পত্তির ফলপ্রসু ব্যবস্থা সম্পর্কে সকলকে অবহিত করা হয়েছে।

